RELACION

PËR

PROJEKTVENDIMIN “PËR
PROPOZIMIN E PROJEKTLIGJIT “PËR ZBATIMIN E PËRGJEGJËSIVE TË ZGJERUARA TË PRODHUESIT”
I. QËLLIMI I PROJEKTLIGJIT DHE OBJEKTIVAT QË SYNOHEN TË ARRIHEN

Menaxhimi i integruar i mbetjeve bazohet në zbatimin e hierarkisë së mbetjeve. Nje ndër parimet kryesore të menaxhimit të mbetjeve është parimi i Përgjegjësisë së Zgjeruar të Prodhuesit (PZP), që është përcaktuar si i tillë dhe në Dokumentin e Politikave Strategjike për menaxhimin e integruar të mbetjeve për periudhën 2020-2035, në përputhje me parashikimet e Direktivës Kuadër të Mbetjeve (2008/98/EC, të ndryshuar).
Në kuadër të hapjes së negociatave dhe takimit bilateral ‘screening’ për Kapitullin 27 “Mjedisi dhe ndryshimet klimatike”, Përgjegjësitë e Zgjeruara të Prodhuesit, janë ndër parimet themelore që duhen transpozuar në kontekstin e menaxhimit të integruar të mbetjeve, pasi zbatimni i skemës së PZP, ndikon në nxitjen e ndarjes së diferencuar të mbetjeve në burim dhe riciklimin e tyre, për rrymat e mbetjeve për të cilat zbatohet, duke ndikuar në një masë të konsiderueshme në uljen e sasisë së mbetjeve që depozitohen në pikën fundore të menaxhimit të mbetjeve. 

Projektligji “Për zbatimin e Përgjegjësive të Zgjeruara të Prodhuesit” ka si qëllim ngritjen dhe funksionimin e skemës për Përgjegjësitë e Zgjeruara të Prodhuesit (PZP), në mënyrë që çdo person fizik ose juridik që zhvillon, prodhon, përpunon, trajton, shet ose importon mbi baza profesionale, produkte që gjenerojnë mbetje pas përdorimit, të mbajë përgjegjësitë e zgjeruara të prodhuesit. 
PZP është një detyrim për prodhuesit, për kompanitë të cilat vendosin në tregun e brendshëm të vendit produkte, të cilat pasi përdoren, gjenerojnë mbetje që i përkasin njërës prej rrymave të mbetjeve të përckatuara në projektligj, në përputhje me parashikimet e Ligjir nr. 10463, datë 22.9.2011 ”Për menaxhimin e integruar të mbetjeve”, të ndryshuar. Këto kompani, sipas legjislacionit të BE-së për mbetjet kanë detyrime dhe përgjegjësi shtesë për të menaxhuar mbetjet që gjenerohen nga produktet e tyre. Detyrimet e tyre rregullohen në një legjislacion të posaçëm në nivelin e BE-së. Disa detyrime kryesore të prodhuesit janë të financojnë dhe të krijojnë një sistem për grumbullimin, transportimin, riciklimin ose një mënyrë tjetër të trajtimit të mbetjeve të krijuara nga produktet e tyre që ata vendosin në treg në Shqipëri dhe të përmbushin disa synime të rëndësishme për mbledhjen, riciklimin dhe trajtimin e tyre, siç përcaktohet nga legjislacioni i BE-së ose kombëtar. 
Fusha e zbatimit të ligjit janë të gjithë prodhuesit që zhvillojnë në Republikën e Shqipërisë aktivitete ekonomike që lidhen me qëllimin e ligjit, nën skemën e PZP dhe hedhin në treg produkte konsumimi i të cilave krijon mbetje, në përputhje me legjislacionin në fuqi për rrymat specifike të mbetjeve.
Ky Ligj do të zbatohet për rrymat specifike të mbetjeve: ambalazhet dhe mbetjet e tyre; bateritë dhe akumulatorët; automjetet në fund të jetës dhe mbetjet e pajisjeve elektrike dhe elektronike, sipas parashikimeve të ligjit nr. 10 463, datë 22.9.2011, “Për menaxhimin e integruar të mbetjeve”, të ndryshuar dhe akteve nënligjore në zbatim të tij.
Ligji do të zbatohet edhe për njësitë e vetëqeverisjes vendore në përmbushje të funksioneve të tyre, me qëllim arritjen e objektivave kombëtare në fushën e mbetjeve, të përcaktuara në Dokumentin e Politikave Strategjike dhe Planit Kombëtar për Menaxhimin e Integruar të Mbetjeve, miratuar me VKM nr. 415, datë 27.5.2020 si dhe në përputhje me legjislacionin në fuqi për menaxhimin e integruar të mbetjeve dhe për vetëqeverisjen vendore.
II. VLERËSIMI I PROJEKTLIGJIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektligj është parashikuar në katërmujorin e tretë të Programit të Përgjithshëm Analitik të Projektakteve për vitin 2023 dhe është në përputhje me programin politik të Qeverisë dhe Programin e Përgjithshëm të Ministrisë së Turizmit dhe Mjedisit për nismat ligjore dhe nënligjore, që duhen ndërmarrë për përmirësimin e kuadrit ligjor dhe rregullator për mjedisin dhe përafrimin e EU ’Acquis’ për Kapitullin 27 ”Mjedisi dhe ndryshimet klimatike”.
Projektligji është pjesë e PKIE 2023-2025 të MTM, për vitin 2023.
III.  ARGUMENTIMI I PROJEKTLIGJIT LIDHUR ME PËRPARËSITË, PROBLEMATIKAT, EFEKTET E PRITSHME

Hartimi i këtij projektligji është vlerësuar i domosmoshëm për ngritjen dhe funksionimin e sistemin e PZP që do të thotë zbatimi i parimit ’ndotësi paguan’ si dhe kontributin për uljen e sasisë së mbetjeve, rritjen e shkallës së riciklimit dhe zbatimin e hierarkisë së mbetjeve.
Ngritja e sitemit të PZP kërkon angazhimin dhe ndërgjegjësimin e gjithë subjekteve, objekt i PZP.

Efektet e pritshme megjithë sfidat e fillimit priten të jenë shumë të favorshme për mjedisin dhe mbrojtjen e tij.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI, VENDAS E NDËRKOMBËTAR

Ky projektvendim hartohet në bazë të neneve 78 dhe 83, pika 1 të Kushtetutës, së Republikës së Shqipërisë. 

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektligji ka karakter teknik dhe nuk synon përafrimin e pjesshëm me legjislacionin e Bashkimit Evropian, konkretisht me Direktivën Kuadër të Mbetjeve 2008/98/EC të 19 nëntorit 2008, të ndryshuar konkretisht me Nenet 8 dhe 8 (a) të saj.
VI. PËRMBLEDHJE SHPJEGUESE E PËRMBAJTJES SË PROJEKTLIGJIT
Kreu I – Dispozita të pergjithshme trajton nenet që lidhe mëe qëllimin, objektin e ligjit, përkufizimet dhe fushën e zbatimit.

Kreu II -  Institucionet përgjegjëse – Strukturat përgjegjëse, Ministria, institucionet përgjegjëse për monitorimin dhe inspektimin
Kreu III – Përgjegjësitë e prodhuesit PZP – përgjegjësitë e prodhuesit, përgjegjësitë lidhur me skemën PZP, përmbushja e objektivave kombëtarë, përgjegjësia financiare, regjistrimi i prodhuesit, përmbushja e detyrimeve të prodhuesit, ruajtja e të dhënave dhe raportimi, detyrimi për informim, taksa e produktit, detyrimi për regjistrim dhe kontrata me SHPZP, informacioni për konsumatorin.

Kreu IV – Krijimi dhe funksionimi i Shoqërive për Përgjegjësite e Zgjeruara të Prodhuesit (SHPZP) – themelimi i SHPZP, autorizimi i SHPZP, përmbushja e objektivavëe kombëtarë për mbetjet, tarifa e autorizimit për SHPZP.

Kreu V – Regjistrimi dhe raportimi – regjistrimi i produkteve të prodhueseve PZP dhe SHPZP dhe raportimi vjetor.

KREU VI – Kundërvajtjet administrative, masat dhe ekzekutimi

KREU VII – Dispozita kalimtare dhe të fundit.
VII. INSTITUCIONET DHE ORGANET QË NGARKOHEN PËR ZBATIMIN E PROJEKTLIGJIT

Institucionet dhe organet që ngarkohen për zbatimin e ligjit janë:

a- Ministria përgjegjëse për mjedisin;
b- Institucioni përgjegjës për monitorimin dhe inspektimin në mjedis;
c- Institucioni përgjegjës për mbikëqyrjen e tregut;

d- Institucioni përgjegjës për doganat;

e- Institucioni përgjegjës për tatimet;

f- Njësitë e vetëqeverisjes vendore

PERSONAT DHE INSTITUCIONET QË KANË KONTRIBUAR NË HARTIMIN E PROJEKTLIGJIT

Ky projektligj është hartuar nga Ministria e Turizmit dhe Mjedisit me asistencën teknike dhe juridike me ekspertë kombëtarë e ndërkombëtarë, nga projekti SANE 27 II, financuar nga SIDA.
VIII. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ligji “Për zbatimin e Përgjegjësive të Zgjeruara të Prodhuesit” sjell detyrime financiare, të cilat në mënyrë te detajuar janë analizuar tek dokumenti i RIA-s për këtë projektligj.

